
ContributeurLagnena, Michela

Texte
Transcription diplomatique
Dans le touffu de ces ſombres deſtroits,
Mes penſemens d'vn à autre ie rolle,
Pour raquoiſer au ſon de mes abbois,
Ceſt œil meurtrier de ma volonté folle.

O cheſnes, foy d'vne ancienne Gaule,
Si oncq' pitié vous eutes d'vne voix,
Reſpondez moy, celle qui tant m'affolle
Prit-elle point ſon ame de vos bois ?

Si dans le creux de l'vne de vos ſouches
Elle naſquit de façons ſi farouches,
Helas ! pourquoy ſe plaiſt-elle en mon pleur,

Puiſque pouſſé d'vne meſme influence
Je pris auſsi mon nom & mon eſſence,
Du bel eſmail d'vne ſauuage fleur ?

Emplacement du texte
OuvrageJeus Poetiques dans La Jeunesse d'Estienne Pasquier et sa suite

